
Eyðfinn Reyðberg

Á einum marknaði við støðugari 
og harðari prískapping er tað av­
gerandi at hava besta raksturin. 
Hetta sær út til at eydnast hjá SMS, 
tí hóast SMS og annar av størstu 
kappingarneytunum FK, seinastu 
árini hava havt stórt sæð sama 
bruttovinning, so hevur SMS megn­
að at tjent meira pening enn FK.

Ein greining av roknskapartøl­
unum vísir, at orsøkin til munin er, 
at SMS hevur eitt nógv lægri lønar­
prosent enn FK.

Meðan FK hevur 15,8 prosent av 
umsetninginum í lønum í 2015, var 
tilsvarandi talið hjá SMS bert 12,6 
prosent.

Tá bruttovinningurin hjá báðum 
feløgunum lá um 17,7 prosent, so er 
tað lønarprosentið, sum verður av­

gerandi fyri hvussu úrslitið hilnaðist 
í 2015.

Meðan SMS harvið megnaði at 
hava eina EBIDTA margin uppá meir 
enn 5 prosent, so var tilsvarandi talið 
hjá FK niðanfyri helmingin av hesum 
ella bert 1,8 prosent.

Tað er sostatt ikki hægri prísir, 
men ein betri rakstur, ið gevur SMS 
betri úrslit og harvið møguleikar at 
útgjalda vinningsbýti til eigarar sínar.

Neyv stýring er
avgerandi fyri vinningi

TAÐ ER NEYV STÝRING AV STARVSFÓLKAKOSTNAÐINUM, SUM GER TAÐ 
MØGULIGT HJÁ SMS AT NÁA BETRI ÚRSLITUM ENN KAPPINGARNEYTARNIR.

Góðu úrslitini hjá SMS sein­
astu árini hava eisini givið 
møguleikar fyri at útgjalda 
vinningsbýti til eigararnar av 
felagnum Mynd: Álvur Haraldsen


